
吳門尋沈從先不遇

作者：徐熥　明

七夕詞

本作品收錄於《幔亭集 (四庫全書本)/卷03》和《幔亭集/卷03》

當年踏徧吳門路，十日尋君不知處。

年來蹤跡雖相聞，隣人又道移家去。

閶闔城中多路岐，異鄉客子那能知。

東尋西訪竟不得，惟有殘月相追隨。

幾廻欲向朱門問，知君不與朱門近。

欲向紅塵問故人，知君寄跡非紅塵。

行盡朱門兼白屋，夜深空作窮途哭。

出城昏黒迷歸舟，滿天風露江干宿。

吳門尋沈從先不遇

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

